
 

No IMPERDIBLE celebraremos o efímero do momento, a chispa da 

espontaneidade, a creación instantánea diante do público. Pero ademais 

tamén queremos poñer en valor a linguaxe universal en común que 

compartimos.  Agradecemos poder entendernos con artistas doutras 

latitudes, doutras culturas, doutras disciplinas. Reivindicamos a impro como 

ferramenta de traballo creativo e como xénero puxante en tódalas disciplinas. 

O IMPERDIBLE é o festival que non te podes perder, unha festa onde 

todo pode pasar!  

 

 
 
   Desde a compañía TheMomento Impro, queremos convidarvos a 
participar no IMPERDIBLE 2017, o IIº Festival de Improvisación de Galicia, 
que se celebrará do 3 ao 7 de maio en Santiago de Compostela. Este ano o 
Festival convírtese nun Encontro entre improvisadoras de toda a península.    
    Javier Pastor, o recoñecido mestre madrileño de “El Club de la Impro”, 
será o encargado de dirixir o formato no que actuarán improvisadoras de 
compañías procedentes de Granada, Barcelona, Madrid, Zaragoza, Alicante, 
Valencia, Gijón, Lugo, Vigo, A Coruña e Santiago de Compostela. Tamén 
contamos co soundpainter Ricardo Gassent para pilotar a Big Band Impro 
Compostela e cos zaragozanos Teatro Indigesto para presentar o seu 
espectáculo “Secuestrados”. 



     A impro é un xénero teatral que trunfa en todo o mundo e que pouco a 

pouco está conquistando novos públicos en Galicia. A inmediatez, os 

sketches xerados no momento, o alto nivel de comedia, son os factores 

que enganchan cada día a máis persoas. Momentos irrepetibles, comedia, 

creación en directo; a interactuación co público é total, os improvisadores 

crean historias a partir das propostas da xente e resolven escenas a un 

ritmo vertixinoso e hilarante. 

    Pero a improvisación como xénero non existe só no eido do teatro, 

tamén a danza, a música e as artes plásticas experimentaron durante o 

século XX por este camiño de investigación inesgotable. 

 

A improvisación no teatro remóntase ós seus propios inicios, pero é 

probablemente na Commedia dell´Arte dos séculos XVI a XVII onde a 

técnica da improv actual se asenta.  

Máis alá de utilizar a improvisación coma un elemento de 

formación e entrenamento, como introduciron Stalisnavski e Copeau a 

inicios do século XX, os primeiros en utilizala coma un formato de 

exhibición diante do público foron Viola Spoilin na década dos 40 e 

Keith Johnstone nos 50.  

Rápidamente se converteu nunha forma de arte independente pola 

que o público estaba disposto a pagar. En Chicago a compañía The 

Compass Players, que logo desenvocou no que hoxe é Second City, 

formulou moitas das reglas e métodos que se utilizan na actualidade. 

Nos 70 en Canadá naceu o formato Match de Improvisación, que 

aunaba o teatro e o deporte e que foi o vehículo polo que se introduciu a 

impro na meirande parte dos escenarios de fala latina. É por iso que a 

propia impro en países coma España aínda se confunde co formato do 

Match, que é só unha das súas modalidades. 

Pero as posibilidades desta nova arte van moito máis alá dos 

clásicos xogos do match. Os denominados long forms son espectáculos 

dunha hora, ou máis, completamente improvisados. Sen director nin 

dramaturgo, iso si, con moita técnica e entrenamento detrás, unha escena 

vai sucedendo a outra entre as aclamacións do público sen que os actores 

estudasen unha soa liña de texto. O máis coñecido é o denominado 

Harold, que se xoga principalmente nos países de fala inglesa. 



Dos anos 90 ata os nosos días houbo unha proliferación de 

compañías que se lanzaron a investigar nesta nova ferramenta que atraía e 

enganchaba por igual ós actores coma ós públicos. Algunhas delas coma 

Sucesos Argentinos de Buenos Aires, Inedit Théâtre en París, ou Teatre 

Imbrebís de Valencia marcaron tendencia nos seus respectivos países. 

Hoxe en día os formatos son innumerables, dende a Improlucha 

que se fai en México, que mistura a loita libre acrobática co teatro, ata Il 

Gladiattori en Italia, pasando pola improvisación para cativos, 

Superescena, formato no que o público vota a cada director dunha 

historia, mundiais de Impro, programas de televisión coma o 

norteamericano Whose line is it anyway ou Barbixas en Brasil, ata a 

compañía Spontaneous de Lyon que actúa en festivais coa escenografía e 

vestiario doutras compañías, etc. 

En España nos últimos quince anos a impro foi gañando presencia, 

público e prestixio. Moitas compañías xogan ó match ou copian algunha 

das fórmulas probadas, pero unhas poucas investigan e teñen os seus 

propios formatos, principalmente en Madrid e Barcelona. Impromadrid, 

Jamming, Teatro Asura ou Planeta Impro son as máis destacadas. 

 

 

      TheMomento Impro é unha compañía galega de improvisación que 

xurdiu no 2011. Un grupo formado por artistas profesionais con 

experiencia no mundo do clown, do teatro e do circo. Reciben dúas veces 

por ano entrenamento e orientación con Omar Argentino Galván, un dos 

referentes mundiais en fala hispana na impro. Dende o 2012 actúan en 

diferentes locais e colocan o cartel de cheo tódalas semanas nas Noites 

Improbables en Compostela. Tamén se adican a  investigar noutros 

formatos de impro que van desde o medio formato ó long form, pasando 

polos unipersoais, impro para cativos ou a microimpro de estilos.  

     Nos anos 2013 e 2014 celebráronse os campionatos galegos de 

improvisación, chamados Improfighters, que reunían aos compoñentes 

das tres compañías referentes en Galicia da impro, Los Duguis da 

Coruña, TheMomento de Santiago e Triatreros de Vigo. Varios 

compoñentes de The Momento teñen participado nos Encontros 

Nacionais de Impro, así coma noutros internacionais en Costa Rica, 

Colombia, Perú, Portugal, etc. 



Mércores, 26 de Abril 

 

12:00 Rolda de prensa no CONCELLO DE SANTIAGO  

22:00 Noite Improbable BAR CAMALEA 

 

Venres, 28 de Abril 

 

22:00 Noite Improbable Especial con Al Tran Trán BAR CAMALEA 

 

Sábado, 29 de Abril 

 

11:00-14:00 Curso de Impro Musical con Al Tran Tran 

16:00-19:00 Curso de Inciación á impro con TheMomento 

 

Domingo 30 abril 

 

11:00-14:00 Curso de Impro Musical con Al Tran Tran 

16:00-19:00 Curso de Inciación á impro con TheMomento 

21:00 El Show de Al Tran Tran RIQUELA CLUB 

 

 



 

 

Mércores, 3 de Maio 

 

12:00 Big Band Compostela na PRAZA DE ABASTOS 

22:00 Noite Improbable BAR CAMALEA  

TheMomento Impro actuará coma todos os mércoles no seu local de 

referencia, coa participación dos convidados que xa chegaron. 

 

Xoves, 4 de Maio 

 

16:00 a 20:00 Obradoiro de Oniria. Con Javi Pastor 

22:00 Impro Maxín. MATADOIRO COMPOSTELA 

Unha jam de impro onde xogaremos todas as improvisadoras convidadas 

do Encontro. 

 

Venres, 5 de Maio 

 

11:00 a 14:00 Obradoiro de soundpainting. Alfonso Medina/Ricardo Gassent 

16:00 a 20:00 Obradoiro de Oniria. Con Javi Pastor 

21:00 Secuestrados TEATRO PRINCIPAL 

Teatro Indigesto presenta o seu espectáculo 

 

 

Sábado, 6 de Maio 

 

11:00 a 14:00 Obradoiro de soundpainting. Alfonso Medina/Ricardo Gassent 

10:00 a 14:00 Obradoiro de Impro Pura Emoción. Con Encarni Tarumba 

16:00 a 20:00 Obradoiro de Oniria. Con Javi Pastor 

21:00 Oniria Teatro PRINCIPAL 

Función do formato dirixido por Javi Pastor 

23:00 Jam e festa BAR OLVIDO 

 

Domingo, 7 de Maio 

 

10:00 a 14:00 Obradoiro de soundpainting. Alfonso Medina/Ricardo Gassent 

10:00 a 14:00 Obradoiro de Impro Pura Emoción. Con Encarni Tarumba 

21:00 Big Band Compostela TEATRO PRINCIPAL 

Función de soundpainting da Big Band Compostela cos convidados, 

dirixidos por Alfonso Medina e Ricardo Gassent. 



NOITE IMPROBABLE  TheMomento Impro 

22:00h.Miércoles 3 CAMALEA 

 

A compañía organizadora actuando no seu local habitual cun formato de 

impro deportiva desenfadado e divertidísimo. 

 

IMPROMAXÍN 
22:00h. Xoves 4 MATADOIRO 

 

 

 

 

 

 

 

 

 

 

 

 

 

 

 

Unha jam na que as improvisadoras convidadas xogarán coas 

integrantes de TheMomento e outras artistas locais. Formato sorpresa 

que ven a inaugurar a impro no espazo do Auditorio do Matadoiro 

Compostela.  

 

 

 



 

 

SECUESTRADOS  Teatro Indigesto 

21:00h.Venres 5 TEATRO PRINCIPAL 

 

A cousa está moi chunga e vai a peor, 

así que nós temos a solución. Sabemos 

que a acción é arriscada e perigosa, 

pero non temos nada que perder 

porque non tenemos nada, e temos 

moito que gañar porque vos temos a 

vós. 

Secuestrados é un espectáculo 

gamberro de improvisación teatral. Un 

secuestro organizado milimétricamente 

por dous personaxes sacados de 

calquer barrio, que queren compartir e 

facer partícipes aos rehéns da súa 

historia. 

 

 

 

ONIRIA  de Javi Pastor. Elenco compañías convidadas 

21:00h. Sábado 6 TEATRO PRINCIPAL 

 

Un espectáculo de improvisación con 

escenas ambientadas no mundo dos 

soños. As improvisadoras crean historias 

a partir dos soños do público e os seus 

estímulos: recordos, desexos, imaxes, 

músicas, contos, poemas, ensoñacións... 

Unha viaxe onírica ao máis profundo do 

noso subconsciente, cunha estética que 

oscila entre o antigo, o máxico e o 

steampunk. 

 

 

 

BIG BAND COMPOSTELA 
21:00h. Domingo 7 T. PRINCIPAL 

Espectáculo multidisciplinar no que 

actores e actrices, bailarinas, 

músicos, cantantes e artistas 



plásticas improvisan nunha orquestra de soundpainting. 

 

INICIACIÓN A IMPRO   

con TheMomento Impro 

29 e 30 abril. 6 horas. 50 €  
APTO PARA IMPROVISADORXS SEN EXPERIENCIA, 
ACTORES E ACTRICES, CANTANTES, MÚSICOS, ETC. 

 
Un Obradoiro onde comezar a 
familiarizarse coa técnica básica da impro, 
a aceptación, a escoita, propostas abertas 

e pechadas, creación de personaxes instantáneos, debuxar espazos e 
obxectos no aire, etc. Un curso para facer os primeiros piniños na impro ou 
para aprofundizar aqueles que xa tocaron esta arte nalgunha ocasión. Tanto 
se xa fixeches algo de teatro coma se non, sempre son unhas risas. 
 

 

IMPRO MUSICAL 

Con Al Tran Tran 

29 e 30 abril. 6 horas. 60 €  
APTO PARA IMPROVISADORXS CON EXPERIENCIA, ACTORES E 

ACTRICES, CANTANTES, MÚSICOS, ETC. 

 
A improvisación musical abarca moitos aspectos 
diferentes. Neste caso, o traballo centrarase na 
creación colectiva de "momentos musicais" e 
desenvolver a capacidade de improvisar letras de 
maneira espontánea. O instrumento principal 
deste curso é a nosa voz pero iso non implica que teñamos que ser bós 
cantantes. Conceptos tales como; a escoita, o rebote, a aceptación, 
propoñer, ou o estatus (tan importantes para a improvisación teatral) son 
igualmente aplicables á música. Ao fin e ao cabo, unha canción é coma unha 
historia, dotada dun estilo e dunha forma. 
 

 

PURA EMOCIÓN  

con Encarni Corrales 

6 e 7 maio. 6 horas. 60 € 
 
APTO PARA IMPROVISADORXS CON EXPERIENCIA 
E ACTORES E ACTRICES 

 

A impro é creación, é imaxinación, é 
vida efímera e sinceira no escenario... 
A IMPRO é pura emoción! Para os 
amantes que xa probaron este veleno 

imos a profundizar nas emocións: crear verdade nas historias; historias con 
calidade e comprometidas,  personaxes que se emocionan e directamente 



fan que o público se emocione con eles. Primeiro a mirada e logo o cuerpo y 
o último é a palabra, só así sae a emoción. 

 

 

 

 

Formato ONIRIA  

con Javi Pastor 

4, 5 e 6 maio. 12 horas.  

Só para convidadas. 

 

Obradoiro de traballo 

para as convidadas das 

compañías de cara a 

función de Oniria.  

 

 

 

 

 

 

 

SOUNDPAINTING  

con Alfonso Medina y Ricardo Gassent 

5, 6 e 7 maio. 12 horas.  

Só para convidadas. 

Entrenamento e posta a punto na técnica de soundpainting para as 

convidadas e componentes da Big Band Impro Compostela de cara a 

función de peche do Festival.  

 

 

 


